
MAKTABGACHA TA’LIM 
TASHKILOTI VA OTA-
ONALAR HAMKORLIGINI 
RIVOJLANTIRISHNING ILMIY-
NAZARIY ASOSLARI
Tuxliyev Muslim Sherzod o‘g‘li
Iqtisodiyot va pedagogika universiteti
NTM Maktabgacha ta’lim kafedrasi dotsenti (PhD)

Annotatsiya: Hozirgi kunda maktabgacha ta’lim tashkilotlarida o‘zgarishlar va yangiliklar joriy etilmoqda. Zamonaviy 
maktabgacha ta’lim tashkilotlari o‘zlarining shakllanishi va rivojlanishida uzoq yo‘lni bosib o‘tgan bolalar bog‘chasi va 
oila o‘rtasidagi o‘zaro munosabatlarning barcha xilma-xil shakllaridan foydalanish imkoniyatiga ega. Ota-ona va maktab-
gacha ta’lim tashkiloti bir-birini almashtira olmaydi. Davomiylikning muhim sharti ota-ona va maktabgacha ta’lim tashkiloti 
o‘rtasida ishonchli ishbilarmonlik aloqalarini o‘rnatish bo‘lib, uning davomida ota-onalar va tarbiyachi-pedagogning ta’lim 
pozitsiyasi moslashtiriladi. Bunday munosabatlarning asosini ota-ona va maktabgacha ta’lim tashkiloti o‘rtasidagi o‘zaro 
munosabatlar shakllari tashkil etadi.

Kalit so‘zlar: ta’lim, tarbiya, ota-ona, hamkorlik, pedagogik jarayon, bola o‘yini.
Abstract: Modern preschool educational institutions have the opportunity to use all the various forms of interaction 
between the kindergarten and the family, which have come a long way in their formation and development. Parents and 
preschool institutions are not interchangeable. An important condition of continuity is the establishment of reliable busi-
ness relations between parents and preschool educational institutions, during which the educational positions of parents 
and educator-pedagogues are adjusted. The basis of such relations is formed by the forms of mutual interaction between 
parents and preschool institutions.

Key words: education, parenting, cooperation, pedagogical process, children’s play.
Аннотация: Современные дошкольные образовательные учреждения имеют возможность использовать все раз-
нообразные формы взаимодействия детского сада и семьи, прошедшие долгий путь в своем становлении и раз-
витии. Родители и детский сад не являются взаимозаменяемыми. Важным условием преемственности является 
установление надежных деловых отношений между родителями и дошкольным образовательным учреждением, 
в ходе которых корректируется воспитательная позиция родителей и воспитателя-педагога. Основу таких отно-
шений составляют формы взаимодействия родителей и дошкольного образовательного учреждения.

Ключевые слова: образование, воспитание детей, сотрудничество, педагогический процесс, детская игра.

KIRISH
Bolani har tomonlama barkamol etib tarbiyalashda uning ma’naviy-axloqiy tarbiyasi muhim hisoblanadi. 

Maktabgacha yoshdagi bolaning kelgusida umumiy o‘rta ta’lim maktabida muvaffaqiyatli o‘qishi, balki hayotiy 
o‘rnining shakllanishi ham ma’naviy-axloqiy tarbiyasi darajasiga bog‘liq. Maktabgacha yosh davrida oilada 
va maktabgacha ta’limda tashkil etilgan ta’lim va tarbiya jarayonlarida bolaning shaxsiyati shakllanadi, ya’ni 
tashabbuskorlik, tashkilotchilik, ijtimoiy-madaniy faollik, faol muloqotga kirishuvchanlik, mustaqillik, mas’uliyat, 
javobgarlik kabi asosiy shaxsiy fazilatlar shakllanadi.

MAVZUGA OID ADABIYOTLAR SHARHI
Bolalarni tarbiyalash insonning eng qadimgi faoliyatidir. Qadim zamonlarda u san’at bilan taqqoslangan. 

Tarixiy manbalarga murojaat qiladigan bo‘lsak, yosh avlod tarbiyasida oila birlamchi bo‘lganligi haqida ko‘plab 
dalillar mavjud. Inson rivojlanishi jarayonida bolalarga g‘amxo‘rlik qilish, ularning jismoniy va aqliy rivojlanishi 
alohida funksiyaga aylandi va oiladan tashqari ta’lim muassasalari shakllana boshladi. Shuni ta’kidlash kerakki, 
ko‘p asrlar davomida oilaning farzand tarbiyasidagi o‘rni birinchi darajali ahamiyatga ega [2, 146-b].

Maktabgacha ta’lim sohasining yetakchi olimalaridan F.R. Qodirovaning fikricha: “Bolalarning rivojlanishi 
va tarbiyalanishining yosh bilan bog‘liq davrlarida faoliyatning turli xillari yonma-yon bo‘ladi va o‘zaro ta’sir 
ko‘rsatadi, lekin bunda ularning roli bir xil bo‘lmaydi: har bir bosqichda faoliyatning yetakchi turi ajratiladi, unda 
bolaning rivojlanishidagi asosiy yutuqlar namoyon bo‘ladi. Har bir faoliyat ehtiyoj, sabablar, faoliyat maqsadi, 
mavzui, vositalari, buyumlar bilan amalga oshiriladigan harakatlar va nihoyat, natija bilan ajralib turadi”, – deya 
maktabgacha yoshdagi bolalar faoliyati ularning yosh bosqichlariga xos ravishda takomillashib borishini ta’kid-
laydi [1, 139].

Bugungi kunda pedagogik jamoa va ota-onalar o‘rtasidagi o‘zaro munosabatlarga katta e’tibor berilmoqda. 
Ota-onalar ta’lim xizmatlarining mijozlariga aylangan zamonaviy o‘zgaruvchan sharoitlarda o‘zaro ta’sir sifa-
tini boshqarishning o‘ziga xos xususiyatlarini tushunish uchun “o‘zaro ta’sir” tushunchasining mohiyatini ko‘rib 
chiqish muhimdir.

O‘zbekiston Respublikasi Prezidentining 2019-yil 8-maydagi “O‘zbekiston Respublikasi maktabgacha 
ta’lim tizimini 2030-yilgacha rivojlantirish konsepsiyasini tasdiqlash to‘g‘risida”gi PQ-4312-son1 qarorida: 
“Ta’lim-tarbiya jarayonini takomillashtirish bolalarning rivojlanganligi darajasini va ularning umumiy bosh-
lang‘ich ta’limga tayyorligini, shuningdek, ularning ijtimoiy-madaniy, shaxsiy, hissiy, nutqiy, jismoniy va ijodiy 
rivojlanishini baholash asosida amalga oshirilishi lozim. Bunda bolalarda Vatanga muhabbat hissini, oilaga, 
o‘z xalqining milliy, tarixiy, madaniy qadriyatlariga hurmat, atrof-muhitga nisbatan ehtiyotkorona munosabatni 
shakllantirishga alohida e’tibor qaratilishi lozim”, deb ta’kidlangan. Maktabgacha ta’limda bolaning xulq-atvorini 
rivojlantirishning asosiy sharti – qoidalarni bolalarga yetkazish, ularda mavjud bo‘lgan talablarning mazmuniy-
mantiqiyligini tushunishdir, deb hisoblanadi. Shuningdek, guruhni tartibga solish, bolalarning ongli o‘zlashtirishi, 
ularni faol mehnatga jalb qilish, g‘oyaviy tuzilmaga bo‘lgan qiziqarli tadbirlarni tashkil etish zarur.

Sh. Shodmonovaning fikricha, kishi hayotining dastlabki faoliyatidagi eng oddiy turi – undagi shaxsiy qobili-
yatlar, xususiyatlar, imkoniyatlar asosida ma’lum bir munosabatni rivojlantirishda asos bo‘lib xizmat qiladi [4, 39-b.].

Bolani har tomonlama barkamol etib tarbiyalashda uning ma’naviy-axloqiy tarbiyasi muhim hisoblanadi. 
Maktabgacha yoshdagi bolaning kelgusida umumiy o‘rta ta’lim maktabida muvaffaqiyatli o‘qishi, balki hayotiy 
o‘rnining shakllanishi ham ma’naviy-axloqiy tarbiyasi darajasiga bog‘liq. Maktabgacha yosh davrida oilada va 
maktabgacha ta’limda tashkil etilgan ta’lim-tarbiya jarayonlarida bolaning shaxsiyati shakllanadi, ya’ni tashab-
buskorlik, tashkilotchilik, ijtimoiy-madaniy faollik, faol muloqotga kirishuvchanlik, mustaqillik, mas’uliyat, javob-
garlik kabi asosiy shaxsiy fazilatlar shakllanadi.

Bolalarni tarbiyalash insoniyatning eng qadimgi faoliyatidir. Qadim zamonlarda u san’at bilan taqqoslangan. 
Tarixiy manbalarga murojaat qiladigan bo‘lsak, yosh avlod tarbiyasida oila birlamchi bo‘lganligi haqida ko‘plab 
dalillar mavjud. Inson rivojlanishi jarayonida bolalarga g‘amxo‘rlik qilish, ularning jismoniy va aqliy rivojlanishi 
alohida funksiyaga aylangan va oiladan tashqari ta’lim muassasalari shakllana boshlagan. Shuni ta’kidlash 
kerakki, ko‘p asrlar davomida oilaning farzand tarbiyasidagi o‘rni birinchi darajali ahamiyatga ega bo‘lgan [5, 146-b.].

Maktabgacha ta’lim sohasining yetakchi olimalaridan F. R. Qodirovaning fikricha: “Bolalarning rivojlanishi 
va tarbiyalanishining yosh bilan bog‘liq davrlarida faoliyatning turli xillari yonma-yon bo‘ladi va o‘zaro ta’sir 
ko‘rsatadi, lekin bunda ularning roli bir xil bo‘lmaydi: har bir bosqichda faoliyatning yetakchi turi ajratiladi, unda 
bolaning rivojlanishidagi asosiy yutuqlar namoyon bo‘ladi. Har bir faoliyat ehtiyoj, sabablar, faoliyat maqsadi, 
mavzusi, vositalari, buyumlar bilan amalga oshiriladigan harakatlar va nihoyat, natija bilan ajralib turadi”, deya 
maktabgacha yoshdagi bolalar faoliyati ularning yosh bosqichlariga xos ravishda takomillashib borishini ta’kid-
laydi [3, 135].

Bugungi kunda pedagogik jamoa va ota-onalar o‘rtasidagi o‘zaro munosabatlarga katta e’tibor berilmoqda. 
Ota-onalar ta’lim xizmatlarining mijozlariga aylangan zamonaviy o‘zgaruvchan sharoitlarda o‘zaro ta’sir sifa-
tini boshqarishning o‘ziga xos xususiyatlarini tushunish uchun “o‘zaro ta’sir” tushunchasining mohiyatini ko‘rib 
chiqish muhimdir. “O‘zaro ta’sir” tushunchasini S. I. Ojegov ikki fenomen o‘rtasidagi o‘zaro bog‘liqlik, ya’ni fikr, 
g‘oyalar, his-tuyg‘ular va tajriba almashish jarayoni, deb hisoblaydi.

Umuman olganda, bu tushunchaning turlicha talqinlari uning ta’rifiga turlicha yondashuvlar bilan bog‘liq. 
Falsafiy nuqtai nazardan I. T. Frolov o‘zaro ta’sirni “jarayon” atamasi orqali ko‘rib chiqadi: “...jismlarning bir-
biriga o‘zaro ta’sir qilish jarayoni, ularning holatini o‘zgartirishning eng umumiy, universal shaklidir” [3, 444-b.]. 

Falsafiy ensiklopedik lug‘atda V. Ye. Kemerov “o‘zaro ta’sir” atamasini “kategoriya” va “tushuncha”ning 
an’anaviy falsafiy asoslari orqali tavsiflaydi. O‘zaro ta’sir deganda u hodisalar va obyektlarning bir-biriga 
ta’sir qilish xususiyatini, ularning o‘zaro bog‘liqligini, o‘zgarishini belgilaydigan falsafiy kategoriyani tushunadi; 
shuningdek, turli obyektlar orasidagi munosabatlarni tushunish uchun “o‘zaro ta’sir” toifasidan foydalanishni 
taklif qiladi. Biroq bu talqinlar M. N. Nedvetskaya [1, 51-b.] tomonidan sezilarli takomillashtirishni talab qiladi, chunki 
o‘zaro ta’sir faqat subyektlarning faoliyati bilan chegaralanib qolmaydi, balki subyektlar va obyektlarning bir-
biriga bilvosita ta’sirini, ularning birgalikda mavjudligini ham o‘z ichiga oladi.

1	 https://www.lex.uz/uz/docs/-4327235

TADQIQOT METODOLOGIYASI
O‘zbekiston Respublikasining 2019-yil 16-dekabrdagi “Maktabgacha ta’lim va tarbiya to‘g‘risida”gi O‘RQ-

595-son2 Qonunining 36-moddasi maktabgacha ta’lim tashkilotlaridagi ta’lim-tarbiya jarayoni ishtirokchilariga 
bag‘ishlangan bo‘lib, unga ko‘ra: “Maktabgacha ta’lim tashkilotlaridagi ta’lim-tarbiya jarayoni ishtirokchilari 
quyidagilardan iborat: maktabgacha bo‘lgan yoshdagi bola; bolaning qonuniy vakillari; pedagog xodimlar”. 
Ushbu qonunda “bolalarni Vatanga muhabbat, mehnatga, o‘z xalqining milliy, tarixiy, madaniy qadriyatlariga, 
shuningdek umuminsoniy qadriyatlarga hurmat bilan munosabatda bo‘lish, atrof-muhitga ehtiyotkorona muno-
sabatda bo‘lish ruhida tarbiyalashi...; oilada bolaning har tomonlama rivojlanishi, ta’lim va tarbiya olishi uchun 
zarur shart-sharoitlarni ta’minlashi shart”, deb belgilab qo‘yilgan.

Maktabgacha ta’lim tashkiloti va oila o‘rtasidagi o‘zaro munosabatlar muammolariga bag‘ishlangan ishlarni 
tahlil qilib xulosa qilishimiz mumkinki, tadqiqot mualliflari ta’lim tashkiloti zimmasiga muvaffaqiyatli o‘zaro 
hamkorlik uchun katta mas’uliyat yuklaydilar, shu bilan birga ularning samaradorligi uchun mas’uliyatni yetarli 
darajada hisobga olmaydilar. Shuni ta’kidlash kerakki, oilaning tarbiyaviy funksiyasining buzilishining sababi 
– ota-onalarning tegishli bilim va ko‘nikmalarga ega emasligi, ota-onalar o‘rtasidagi ta’limga yondashuvlar 
bo‘yicha nizolar va boshqalarning ta’lim jarayoniga aralashuvidir.

Shunday qilib, ota-ona va maktabgacha ta’lim muassasasi o‘rtasidagi munosabatlarning asosi – samarali 
hamkorlikdir. Mahalliy maktabgacha pedagogikaning shakllanishi va rivojlanishining butun bosqichida davlat 
va oilaviy ta’limning o‘zaro ta’siri barkamol shaxsni shakllantirishning asosi sifatida tan olinadi. Bu haqda L. G. 
Bogoslavets, N. A. Vinogradova, A. G. Gogoberidze, O. I. Davidova, R. P. Desheulina, N. V. Dodokina va bosh-
qalar o‘z asarlarida yozadilar. XXI asr tarbiyachi-pedagoglari esa bu masalaga katta e’tibor berishadi. Ota-ona 
va maktabgacha ta’lim muassasasi o‘rtasidagi o‘zaro munosabatlar bolalarning har tomonlama rivojlanishiga, 
ularning aqliy va ma’naviy muvozanatiga qaratilgan bo‘lishi kerak.

O‘zbekiston Respublikasi maktabgacha ta’lim tizimini 2030-yilgacha rivojlantirish konsepsiyasida aytili­
shicha, maktabgacha ta’lim muassasasini modernizatsiya qilish – maktabgacha ta’limning yangi sifatiga eri­
shishni anglatadi: “maktabgacha yoshdagi bolalarning har tomonlama intellektual, ma’naviy-axloqiy, estetik va 
jismoniy rivojlanishi uchun shart-sharoitlar yaratish” yo‘nalishlari belgilangan [8].

TAHLIL VA NATIJALAR 
Oila va maktabgacha ta’limning o‘zaro ta’siri g‘oyalari V.A. Suxomlinskiy asarlarida kuzatilgan. U shunday 

deb yozgan edi: “Maktabgacha yoshda bola o‘zini deyarli butunlay oila bilan identifikatsiya qiladi, o‘zini va boshqa 
odamlarni, asosan, ota-onasining mulohazalari, baholari va harakatlari orqali kashf etadi va tasdiqlaydi”  [4–82-b.]. 
Maktabgacha ta’lim tashkilotining oila bilan aloqasi mustahkam bo‘lsa, pedagoglar va ota-onalar o‘rtasida 
ishonch va hamkorlik aloqalari o‘rnatilsa, ta’lim-tarbiya oldidagi vazifalarni muvaffaqiyatli hal etish mumkin. V.A. 
Suxomlinskiyning so‘zlariga ko‘ra, bolalar bilan ishlashdan oldin ularning oilasi va yashash sharoitlari o‘rga­
nilishi lozim. Muallif “maktabgacha ta’lim tashkiloti – oila ta’limi” tushunchasini kiritib, uni to‘laqonli xalq ta’limi 
deb atagan. “Ota va onaning faol ishtirokisiz, kattalar va bolalarning doimiy ma’naviyatini boyitmasdan turib, 
natijaga erishib bo‘lmaydi” [5–83-b.].

O‘zaro ta’sir ta’lim-tarbiya muassasasi ichidagi bo‘linmalarning eng yaqin mikrojamiyat bilan o‘zaro muno-
sabatlari orqali ta’lim maqsadlariga erishishning ustuvor mexanizmi, jamoada shaxsni samarali tarbiyalash 
sharti, kasbiy tayyorgarlik va moslashuv omili sifatida tushuniladi. Ta’kidlash mumkinki, ta’lim muassasasi va 
oila o‘rtasidagi o‘zaro munosabatlar masalalari maktabgacha ta’lim pedagogikasida ko‘rib chiqilgan [3–21-b.].

“Pedagogik o‘zaro ta’sir” tushunchasi V.I. Zagvyazinskiy asarlarida tushuntirilgan [103–53-b.]. Tadqiqotchi buni 
“ko‘p komponentlardan: o‘quv va tarbiyaviy faoliyat, ta’lim va tarbiya maqsadlari bilan shartlangan va vosi-
tachilik qiluvchi didaktik, tarbiyaviy va ijtimoiy-pedagogik o‘zaro ta’sirlardan tashkil topgan murakkab jarayon” 
deb hisoblaydi. Pedagogik o‘zaro ta’sir faoliyatning barcha turlarida mavjud: kognitiv, mehnat, ijodiy. Pedagogik 
o‘zaro ta’sirning asosini inson ijtimoiy hayotining boshlanishi bo‘lgan hamkorlik tashkil etadi.

O‘zaro ta’sirni o‘rganishda “Hamkorlik pedagogikasi” alohida rol o‘ynadi, bunga SH.A. Amonashvili, I.P. 
Volkova, Ye.N. Ilina, V.F. Shatalova va boshqalarning faoliyati yordam berdi. Keyinchalik bu fanning yangi 
yo‘nalishi – “o‘zaro ta’sir pedagogikasi” ning rivojlanishini belgilab berdi. Ushbu yo‘nalish vakillaridan biri Ye.V. 
Korotayeva pedagogik o‘zaro ta’sirlarning xilma-xilligini ajratib ko‘rsatadi, ular quyidagicha tavsiflanadi [4–49-b.]: 
destruktiv, restrektiv, restruktiv, konstruktiv. Tarbiyachilar tomonidan o‘zaro munosabatlarning bir turini tanlashga 
subyektiv yoki obyektiv omillar ta’sir qiladi.

Ye.V. Korotayevaning ta’kidlashicha, maktabgacha ta’lim tashkiloti va oila o‘rtasidagi konstruktiv pedagogik 
hamkorlikni rivojlantirish jarayonini boshqarish mumkin, yangi boshqaruv omillarini izlash muhim ilmiy vazifa 
deb hisoblanishi mumkin. Muallif hamkorlik sifatini oshirishga qaratilgan sinergiyaning quyidagi muhim xusu-

2	 https://www.lex.uz/uz/docs/-4646908

siyatlarini aniqlaydi: qadriyat yo‘nalishlari, o‘zaro ta’sirdagi pozitsiya, motivatsiya, hissiy ko‘rinishlar, qo‘shma 
harakatlarni tashkil etish, ma’lumot almashish.

Tadqiqotimiz kontekstida maktabgacha ta’lim tashkiloti va oila o‘rtasidagi o‘zaro munosabatlarning o‘ziga 
xos xususiyatlariga e’tibor qaratishimiz kerak.

XULOSA VA TAKLIFLAR
Aytilganlarni sarhisob qilar ekanmiz, shuni ham ta’kidlash kerakki, biz maktabgacha ta’lim muassasasi va 

ota-onalar o‘rtasidagi strategik hamkorlikni rivojlantirishga yordam beradigan ilmiy, uslubiy va didaktik ta’minot 
quyidagilarni o‘z ichiga oladi: ilmiy va amaliy konferensiyalar, pedagogik o‘qishlar, tematik uchrashuvlar, ijodiy 
ishlarning sharhlari, ilmiy, pedagogik va boshqa adabiyotlar tahlili, tanlovlar, fan oyliklari, maxsus kurslar va 
o‘zgartirilgan dasturlarni ishlab chiqish, shuningdek, o‘z mahorati va tajribasidan unumli foydalanish imkoniyatlari. 
Bolani har tomonlama barkamol etib tarbiyalashda uning ma’naviy-axloqiy tarbiyasi muhim hisoblanadi. Makta-
bgacha yoshdagi bolaning kelgusida umumiy o‘rta ta’lim maktabida muvaffaqiyatli o‘qishi, hattoki hayotdagi 
o‘rnining shakllanishi ham ma’naviy-axloqiy tarbiyasi darajasiga bog‘liq. Maktabgacha yosh davrida oilada va 
maktabgacha ta’limda tashkil etilgan ta’lim-tarbiya jarayonlarida bolaning shaxsiyati shakllanadi, ya’ni tashab-
buskorlik, tashkilotchilik, ijtimoiy-madaniy faollik, faol muloqotga kirishuvchanlik, mustaqillik, mas’uliyat, javob-
garlik kabi asosiy shaxsiy fazilatlar rivojlanadi.

Bolalarni tarbiyalash insoniyatning eng qadimiy faoliyatlaridan biridir. Qadim zamonlarda u san’at bilan 
taqqoslangan. Tarixiy manbalarga murojaat qiladigan bo‘lsak, yosh avlod tarbiyasida oilaning birlamchi bo‘lgan-
ligi haqida ko‘plab dalillar mavjud. Insoniyat rivojlanish jarayonida bolalarga g‘amxo‘rlik qilish, ularning jismoniy 
va aqliy rivojlanishi alohida funksiyaga aylangan va oiladan tashqari ta’lim muassasalari shakllana boshlagan. 
Shuni ta’kidlash kerakki, ko‘p asrlar davomida oilaning farzand tarbiyasidagi o‘rni birinchi darajali ahamiyatga 
ega bo‘lib kelgan.

Foydalanilgan adabiyotlar ro‘yxati:
1.	 Yusupova P. Maktabgacha pedagogika. – Toshkent: O‘qituvchi.
2.	 Hasanboyeva O.I. va boshqalar. Maktabgacha ta’lim pedagogikasi. – Toshkent: Ilm-Ziyo.
3.	 Zunnunov A. Pedagogika tarixi. – Oliy o‘quv yurtlari uchun darslik. – Toshkent, 2004.
4.	 Inomova M. Oilada bolalarning ma’naviy-axloqiy tarbiyasi. – Toshkent: Nizomiy nomidagi TDPU.
5.	 Hasanboyeva O. Oila pedagogikasi. – Toshkent: Aloqachi.
6.	 Djurayeva B.R., Tojiboyeva H.M., Nazirova G.M. Maktabgacha ta’lim yoshidagi bolalarga ta’lim-tarbiya berishning 

zamonaviy tendensiyalari. – Toshkent: O‘zPFTTI nashriyoti.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

